
მიზანი
პროექტის მიზანია უსგ პროგრამების მიმდინარეობისა და აღრიცხვის მონიტორინგი.
სმარტ ჯიპიესის აპლიკაცია საშუალებას გვაძლევს საქართველოს მთელ ტერიტორიაზე, აკრედიტირებული პროგრამის ჩატარების ადგილზე შემოწმდეს სემინარების მიმდინარეობა ემთხვევა თუ არა პროფესიული განვითარების საბჭოს მიერ დამტკიცებულ გეგმა/გრაფიკს. რაც ყველაზე მნიშვნელოვანია წინასწარ შეტყობინებაში მითითებული პიროვნებების დასწრება აღირიცხება 100%-იანი სიზუსტით. ეს ხდება უნიკალური QR კოდის მეშვეობით, რომელიც უშუალოდ ლექციის დასწრებისას გამოჩნდება მონიტორზე. ასევე, აპლიკაციაში შესვლა ერთი მოწყობილობიდან მხოლოდ ერთ პიროვნებას შეეძლება (გამონაკლისის სახით შეიძლება დაიშვას ადმინის მიერ მოთხოვნილ მოწყობილობაზე, იმ პირებისთვის ვინც ნამდვილად არიან სემინარზე და შესაბამისი სმარტფონი აპლიკაციისთვის არ გააჩნიათ). სისტემა იძლევა შესაძლებლობას გაკონტროლდეს თუ რა დრო გაატარა პიროვნებამ მითითებულ ლოკაციებზე. ეს მოდული იძლევა სრულ ანალიტიკას, რომელიც საჭიროა სტრატეგიული დაგეგმარებისთვის. 
      რეპორტინგი მოიცავს შემდეგ კრიტიკულ საკითხებს:  ისტორია შესრულებული სამუშაოების შესახებ , რომელშიც ფიქსირდება ყველა ეტაპი და ცვლილებები, თანამშრომლების კომენტარები.

გაზიარების ფუნქცია სხვა და სხვა განყოფილებების მენეჯერებისთვის

ანალიტიკის მოდულის მეშვებით მიიღებთ მომენტალურ წვდომას მონაცემების ისტორიაზე და გექნებათ შესაძლებლობა შეაფასოთ თითოეული სემინარის ხანგრძლივობა, დამსწრეთა ვინაობა და რაოდენობა. 
ინტერაქტიული რეპორტების მიღება შესაძლებელია რამდენიმე წამში PDF, Excel ფორმატებში.
აპლიკაციის გადმოტვირთვა მოხდება სემინარში მონაწილე პირების სმარტფონებში, რომლის საშუალებითაც სამედიცინო საქმიანობის სახელმწიფო რეგულირების სააგენტო მიიღებს დეტალურ რეპორტს წინასწარ შედგენილი სასწავლო გრაფიკის  მიხედვით:
· დასწრება ლექცია/სემინარებზე
· გამოტოვებული (გაცდენილი) ლექცია/სემინარები
· სემინარების მიმდინარეობა 


როგორ მუშაობს Smart APP?
პროგრამაში შეტანილია ინფორმაცია თითოეულ ორგანიზაციაზე (ორგანიზაციის დასახელება, პროგრამის დასახელება, პროგრამის ჩატარების ადგილი ზუსტი მისამართით რუკაზე). პლატფორმა აფიქსირებს ვიზიტს დროს, ადგილს და მკაცრად მითითებული თანამიმდევრობას სასწავლო გრაფიკის, გადახვევის ან თანამიმდევრობის დაუცველობის შემთხვევაში აღრიცხავს დარღვევებს და ასახავს საბოლოო რეპორტში.
სისტემაში შესაძლებელია ნებისმიერ დროს მოხდეს, როგორც პიროვნების, ასევე ორგანიზაციის  წაშლა და დამატება.
წინასწარ შეყვანილი სასწავლო გეგმის საფუძველზე სერვერი დაამუშავებს დაგროვებულ ინფორმაციას და დააგენერირებს რეპორტს, რომელსაც დააგზავნის თქვენს მიერ მითითებულ ადრესატებთან.
· დასწრებული
· გაცდენილი
· სხვა მისამართიდან გაკეთებული სკანირება (თუ კონკრეტულ მისამართზე მინიჭებული QR კოდი დასკანერდა სხვა მისამართზე)






